
1. SARRERA 
 
 

 

Dokumentu honetan jasotzen dira Aztiker Soziologia Ikerguneak Usurbilgo Udalarentzat 

egindako Jatorri aniztasuna eta elkarbizitza Usurbilen, 2020 ikerketatik abiatutako ekintza plan 

proposamena, hurrengo urteetan aurrera eramateko helburuak, lan-ildoak eta ekintza posibleak 

zehaztuz. Horrez gain, lanketan zehar jaso diren ideia eta ekarpen batzuk jasotzen dira orri 

hauetan, ekintza planean zuzenean islatuko ez diren arren, herritarrekin izandako kontrasteetan 

presente egon diren gaiak direlako. 

 

Usurbilgo Udalak jatorri eta kultura aniztasunaren gaia mahai gainean izan du azken urteetan. 

Hala erakusten dute, esaterako, urtero antolatu den Mundualdia ekimenak edota Udalaren 

webgunean eskuragarri dauden zifra eta datu kuantitatiboek, erroldaren ustiaketa anonimotik 

abiatuta Usurbilgo herritarren argazki eguneratua jasotzen dutenek jatorri aniztasunari 

dagokionez. 

 

Hala ere, 2020an pauso bat harago joan nahi izan da, eta jatorri desberdinetako herritarren 

esperientziak zuzenean ezagutu dira ikerketa kualitatibo baten bidez. Bi migrazio-olatu nagusi 

izan dira udalerrian azken hamarkadetan: XX. mende erdialdekoa, gehienbat Espainiako 

Estatuko lekuetatik etorritakoa industrializazioaren gorakadaren eraginez; eta XXI. mende 

hasierakoa, munduko beste txokoetatik etorri dena, honakoa ere nagusiki motibazio 

ekonomikoek bultzatuta. Bi belaunaldien esperientziak aztertu dira ikerketan, bai migratu zuten 

pertsonen ikuspegitik eta baita harrera gizartearen parte zirenetik ere. 

 

Lanketa horretatik ateratako ondorio nagusiak abiapuntu hartuta, herriko hainbat sektoretako 

ordezkariekin kontraste saioak egin dira, materiala osatzeko. Hala, komunitate desberdinetako 

kideekin elkartu gara, elkartegintzan diharduten herritarrekin, hezkuntzako eragileekin, eta 

ordezkari tekniko eta politikoekin. Guztien iritziak kontuan hartu dira, helburu batekin: hurrengo 

urteetan jatorri desberdineko herritarren arteko harremana eta elkarrekintza sustatzen 

lagunduko duten jarduerak eta ekintza zehatzak irudikatzea, eta usurbildar guztien oinarrizko 

beharrak eta eskubideak bermatzeko pausoetan sakontzen lagunduko duten ekimenak mahai 

gainean jartzea. 

 

Ariketa kolektibo horretatik ateratako emaitzak jasotzen dira hurrengo orrietan. Honako edukiak 

aurkezten dira: 

 

 Usurbilgo jatorri aniztasunaren inguruko diagnosi labur bat eskaitzen da lehenengo, 

 edukiak sortzeko erabili den metodologia aurkezten da bigarren, 

 hirugarren, ekintza planak bere baitan hartzen dituen printzipio orokorrak aurkezten dira, 

 laugarren, planak erantzuten dien helburu nagusiak eta lan-ildoak finkatzen dira, 

 segidan ekintza proposamenak aurkezten dira, eta baita ekintzetatik kanpo gelditu diren 

gogoeta eta behar batzuk ere 

 kronogramari buruzko oharrak azaltzen dira jarraian eta, amaitzeko, 

 koordinazioari buruzko azalpenak eskaintzen dira. 



 

 

 

4 USURBILGO UDALA JATORRI ANIZTASUNA ETA ELKARBIZITZA LANTZEKO PLANA, 2021-25 

Zehazki aipatu behar da bai orain arte egindako ibilbidea eta baita ere hemendik aurrera egingo 

den ibilbidea (plana zehaztea eta planaren egikaritza), guztiz baldintzatuta dagoela Espainiako 

Estatuan indarrean dagoen atzerritartasun legearengatik. Aipatu behar da, gai eremuan 

hezkuduntza estatala dela, eta horrek mugatzen duela Udal mailan hainbat eremuetan eragin 

gaitasuna (legeztatzeko baldintzak eta prozesuak kasu). Beste kasu batzuetan, hezkuduntza 

gertuagoko erakundeetan dago (etxebizitzaren gaia, garraioaren gaia), eta udalak egin 

dezakeena da, horiek interpelatu zerbitzuak egokitzeari begira. Hori dela eta, eta Udal mailan 

borondate eta ikuspegi politikoa egon arren, ezin da esku hartzerik planifikatu hainbat 

eremuetarako. 

 

Lan hau guztia egitea ezinezkoa izango zen Usurbilgo herritarrek eskaini duten laguntza eta 

prestutasuna gabe, elkarte eta herritar antolatuen aldetik, hezkuntza-eremuko edo udalaren 

baitako ordezkaritza tekniko eta politikoari dagokionez, eta baita norbanako mailan beren 

esperientziak eta ikuspegia eskaini duten herritarren aldetik ere. Horregatik, prozesuaren parte 

izan diren guztiei eskerrak ematen dizkiegu. 

2. DIAGNOSIA 
 
 

 

2021eko urtarrilaren 1eko erroldako datuen arabera, Usurbilek 6.200 biztanle ditu; hauetatik 

5.070 Euskal Herrian jaiotakoak dira, eta horietatik 4.903 Gipuzkoan. Usurbilen bertan sortuak, 

berriz, 2.606 herritar dira, herritarren %42,3. Osotara Euskal Herrian jaiotako usurbildarrak 

herritarren hamarretik zortzi baino gehiago dira (%82,3), nahiz eta azken urtebetean zertxobait 

behera egin ehuneko horrek (2020an %82,6 zen). 

 

Euskal Herritik kanpo sorturiko usurbildarrak osotara %17,7 dira (+0,3 azken urtean); horietatik 

%12,0 europarrak; eta gehienak Espainiako Estatutik etorritakoak (%10,4). Amerikatik 

datozenak, aldiz, %4,2 dira; gehienak Hego Amerikatik (%2,5) eta Ertamerikatik (%1,3) 

iritsitakoak. Afrikari erreparatuz, Usurbilen 2021ean bizi diren herritarren %1,1 afrikarrak direla 

ikus daiteke. Asiatik etorritakoak, berriz, usurbildarren %0,5 dira; eta Ozeaniatik iritsitako 

herritarrik ez dago. Euskal Herritik kanpo jaiotakoen artean, amerikarren eta asiarren ehunekoek 

egin dute gorakada handiena (+0,4 puntu amerikarren artean eta +0,2 asiarren artean). 

 

Euskal Herritik kanpo jaiotako usurbildarrak 1.094 herritar dira, esan bezala populazioaren ia 

hamarretik bi (%17,7). Multzo horren barruan agertzen diren estatu nagusiak Espainiako Estatua 

(643 herritar), Nikaragua (47), Errumania (36), Ekuador (35), Maroko (33), Kolonbia (29) eta 

Honduras dira (29). Nahiz eta gora behera batzuk egon diren kopuruetan, estatu nagusien 

zerrendan agertzen diren herrialdeak aurreko urteko berberak dira. 

 

Usurbilen bertan jaiotakoen artean genero banaketa oso parekoa dela esan daiteke, azken 

urteetako joera mantenduz. Honen bide beretik doa Gipuzkoako gainerako herrietan jaio diren 

biztanleen sexu banaketa. Baina Gipuzkoakoak ez diren Euskal Herriko gainerako herrialdeetan 

jaiotako usurbildarren artean, generoaren araberako banaketa modu nabarmenagoan 

desorekatzen da; emakumeak %58,7 dira; eta gizonak, berriz, %41,3. 

 

Herritarren adina eta jaiolekuaren gurutzatuz gero, ikus daiteke jaiolekuaren arabera biztanleen 

bataz besteko adina aldatzen dela. Europarrak populazio zaharkituena direla ikus daiteke modu 

argian (62,2 urte batez beste), herritar hauen erdiak baino gehiagok 65 urtetik gora baititu. 

Kontuan hartu beharrekoa da, Europatik etorritako usurbildar gehienak Espainiako Estatutik 

datozela; eta beraz, XX.mendeko bigarren erdian gertatutako migrazio-fluxuei dagozkien 

biztanleak dira. Gipuzkoako herriren batean jaio diren Usurbilgo biztanleen bataz besteko adina 

48,8 urtekoa da. Ildo beretik, are zaharkituagoa da Euskal Herriko gainerako herrialdeetan 

jaiotakoen adina, 56,9 urtekoa izanik. Amerikatik, Afrikatik eta Asiatik etorritako biztanleen 

bataz besteko adina media baino gazteagoa da (38, 34 eta 30 urtekoa hurrenez hurren). Herritar 

hauek egiten dute posible Usurbilgo herritarren batez besteko adina 44,2 urtetan mantentzea. 

Hala eta guztiz ere, azpimarratzeko datua da urtebetean usurbildarren batez besteko adina 0,3 

urte zahartu dela (43,9 urtekoa izatetik 44,2koa izatera pasa da). 

Jatorri guztiak batez besteko adinaren arabera 

 

 

 

 

 

 

 

 

 

 

 

 

Iturria: Aztiker, Jatorri Aniztasuna Zenbakian: Usurbil, 2021 

 

Usurbil bere ingurunearekin, Buruntzaldea eta Gipuzkoarekin, konparatuz gero, jatorri 

aniztasunean desberdintasunak daudela ikusten da. EAEn jaiotakoak %81,3 dira Usurbilen, 

%72,9 Buruntzaldean eta %74,0 Gipuzkoan. EAEtik kanpo jaiotakoen artean ere banaketa 

ezberdina da Usurbil eta ingurunea alderatuta. Buruntzaldea barruan, Astigarragarekin batera, 

Usurbil da EAEtik kanpoko gutxien jaso dituen udalerria. Andoainen eta, bereziki, Lasarte-Orian 

Espainiako Estatuan jaiotakoak Usurbilen baino ehuneko handiagoa osatzen dute. Beraz, 

Buruntzaldeako udalerriekin eta Gipuzkoarekin alderatuta, Usurbilek migrazio gutxiago jaso 

duela esan daiteke. 

 

Jatorri guztiak Usurbilen, Buruntzaldean eta Gipuzkoan 

 

 

 

 

 

 

 

 

 

 

 

 

 

Iturria: Aztiker, Jatorri Aniztasuna Zenbakitan: Usurbil, 2021 

Azken urteetako bilakaerari dagokionez, joera orokorra da 50 eta 70.hamarkadetan eman zen 

migrazio-fluxuarekin iritsitako herritarrak, Espainiako Estatuan jaiotakoak batez ere, beren pisu 

demografikoa galtzen ari direla udalerrian. Espainiako Estatutik iritsitako herritarren 

ondorengoak bertan Euskal Herrian bertan jaiotakoak dira. Aldiz, Estatutik kanpoko herritarren 

etorrera izan da ondorengo migrazio-fluxua, XXI.mendekoa. Hauek 2002an usurbildarren %1,4a 

osatzen zuten eta gaur egun populazioaren %6,7a dira (azken urtebetean +0,3 puntu egin du 

gora). 

 

 

 

Ikerketa kualitatiboko gakoak 

 

Usurbilen bi migrazio nagusi aztertu dira, eta bakoitzaren kasuan herriarekiko duten harremana 

desberdina dela ikusi da, hainbat faktoreren arabera (esaterako, iritsi ziren garaiko testuingurua 

eta gaur egunera arte pasa duten denbora bertan). Hala, bakoitzaren kasuan errealitatea eta 

lanketagaiak desberdinak dira. 

 

 Espainiatik 60-70. hamarkaden bueltan etorri ziren pertsonek dagoeneko bizitza eraikita 

dute Usurbilen eta, gaur egun bertan dauden pertsonek herrian gelditzeko intentzioa 

dute. Era berean, modu batera edo bestera dagoeneko sortuak dituzte harreman gehiago 

edo gutxiago beren belaunaldian Usurbilen bertan jaio eta bizi ziren pertsonekin, 

eguneroko bizitzako harremanetik (lana, eskola, elkartegintza…). Oraindik ere bi 

komunitate daudela baloratzen den arren, nagusiki hizkuntzak banatzen dituena, 

egunerokotasunean harreman ona dagoela ikusten da, nahiz eta hizkuntzaren gaiak 

tentsioak sortzen jarraitzen duen. 

 

 Gaur egun iristen ari den migrazioaren kasua desberdina da. Honakoan, beste 

herritarrekin tratua edukitzeko espazioen hutsunea da adierazten dena. Aurreko 

migrazioaren kasuan, iritsi zirenek eta bertan bizi zirenek espazio beretan ikasten zuten 

eta lan egiten zuten, baldintza berdinetan edo maila berean zeuden eskubideen aldetik 

eta gaztelania zen espazio publikoan erabili behar zen hizkuntza. Aldiz, migrazio berriaren 

garaian aldagai horiek guztiak aldatu dira. Lanaren eremua askoz banatuagoa dago, iritsi 

berriei lanik prekarioenak eta ikusten ez diren zaintza lanen gisakoak emanez; eta, beraz, 

beste herritarrekin ez dute topo egiten. Eskolaren kasuan, migratzaileen artean ugari 

Lasarte-Oriara edo beste nonbaitera joaten dira, dela ikastolaren prezioarengatik, dela 

hala adierazi zaielako administrazio publikotik edota ikastolan seme-alabak baztertu 

egingo ote dituzten kezka dagoelako. Horrez gain, sarritan egoera administratibo 

zaurgarrian etortzen dira, hainbat jarduera egitea mugatuz, eta aisialdiko ohiturak ere 

lehen baino desberdinagoak dira. Faktore horiek guztiak tarteko, baloratzen da 

egunerokotasunean topo egiteko espazio natural gutxiago daudela. Izan ere, aurrera 

begira interakzioa areagotzeko bide moduan gehien aipatu dena espazio horiek sortzeko 

beharra izan da.  

 Azkenik, migrazioaren fenomenoa ez da bestelako dinamika sozialetatik aparte gertatzen 

den zerbait: testuinguru historiko, sozial eta ekonomiko batean txertatuta garatzen diren 

dinamikak dira. Horrekin batera, Usurbilen azken hamarkadetako bilakaera ere indar 

sozioekonomiko batzuk eraginda egon da. Lehenengo migrazioaren garaian Usurbil 

handitu egin zen, industrializazioak eraginda, eta industriaguneetara lanera etorri ziren 

langileak hartzeko auzo batzuk eraiki ziren, urtetan seinalatuak izan direnak 

diskurtsiboki. Auzo gehienak Usurbilgo erdigunearekin bat egiten joan dira, baina 

Santuenearekiko gaur egun ere mantentzen da distantzia fisikoa eta sinbolikoa, 

migratzaileak bertara bizitzera joan ziren maila ekonomiko baxuagoko auzo moduan 

irudikatu izan baita historikoki. Gaur egun ere eraikinek eta auzoko instalazioek ez dituzte 

beste gune batzuetan dauden zerbitzu guztiak eskaintzen, eta horrek eraginda iraganeko 

fenomenoa errepikatzen ari da: migratzaile gehiago kontzentratzen dira auzoan bertan, 

giro erdaldunagoa sortzen da, erosketa ahalmen baxuagoa biltzen da eta trantsizio auzo 

moduan irudikatzen da, gero beste nonbaitera joateko. Usurbilekin harreman mugatua 

dagoela baloratzen da auzo honetan, eta gaur egun ere sinbolikoki bereizketa markatzen 

duten terminoak erabiltzen jarraitzen da, nahiz eta hitz zehatzak aldatu diren. Auzo 

moduan bizitasuna badu eta auzokideen arteko harremanak erdigunean baino estuagoak 

eta guzti dira eta kasu gehienetan onak, baina edozein kasutan tentsio puntu batzuk 

nabaritzen dira noizean behin eta aurrera begira joera horiei mantentzen utziz gero 

bestelako arrisku batzuk areagotu daitezkeela ikusten da elkarbizitzari begira. Beraz, 

herriko auzoen arteko garapen orekatua ere, jatorri aniztasuna eta elkarbizitzari begira, 

lantzeko gako garrantzitsu bat izango da. 

 

Oinarrizko ideia gako horiek abiapuntu hartuta, aurrera begirako lanketa diseinatzeko 

proposamenak jaso dira herritarren, eragileen eta ordezkari politiko eta teknikoen aldetik. Horiek 

guztiak laburbiltzen dira hurrengo orrietan. 

3. METODOLOGIA OHARRAK 
 
 

 

Planerako edukiak sortzeko, bi pauso nagusitan egin da lanketa: lehenengo, profil 

soziodemografiko eta bizitza-historia desberdinak izan dituzten herritarren testigantzetan 

oinarritutako ikerketa kualitatiboa egin da; ondoren, bertatik ateratako ondorio nagusiak 

kontrastatu eta proposamenak osatu dira xede-taldeka antolatutako bileretan. 

 

 

 

3.1. IKERKETA KUALITATIBOA 
 

 

2020ko iraila eta azaroa bitartean egin da ikerketa, banakako eta binakako elkarrizketa sakonen 

bidez. Guztira 20 partaide izan dira, 14 elkarrizketa-saiotan. Ikerketaren hasieran profil batzuk 

definitu dira, jatorri aniztasuna eta Usurbilekiko harremanean eragina izan zezaketela 

baloratutako aldagai batzuen arabera (adina, generoa, norbere edota aurreko belaunaldiaren 

jaiolekua eta haurrak izan edo ez). Honelako ezaugarriak izan dituzte elkarrizketatuek: 
 

ZK DATA PERTS. SEXUA HIZKUNTZA ADINA HAURRAK IZAERA 

1 20/10/29 2 E+G Euskara 30 urtez azpikoak Bai 

Urtebete Usurbilen daramaten 
Euskal Herriko beste lekuetan 
jaiotako herritarrak, jatorri 
euskaldunekoak. 

2 20/10/26 1 G Euskara 30-59 urte artean Ez 
Usurbilen jaiotako herritarra, 
gurasoak Espainiatik etorriak. 

3 20/09/23 2 E+E Euskara +60 urte Ez 
Euskal jatorriko gurasoak 
dituzten usurbildarrak, bertan 
jaioa eta txikitan etorria. 

4 20/10/07 2 G+G Euskara +60 urte Ez 
Euskal jatorriko gurasoak 
dituzten eta Usurbilen jaio eta 
bizi diren herritarrak. 

5 20/10/22 2 E+E Euskara 
30-59 urte 

bitarteko bat eta 
+60 bat 

Bai 
(batek) 

Euskal jatorriko gurasoak 
dituzten eta Usurbilen jaio eta 
bizi diren herritarrak. 

6 20/10/19 2 E+G Gaztelania 30-59 Ez 
Usurbilen hilabete batzuk 
daramatzaten espainiar jatorriko 
herritarrak. 

7 20/10/06 1 E Gaztelania +60 urte Ez 
Espainiako estatuan jatorria 
duen usurbildarra, txikitan iritsia 
Usurbilera gurasoekin. 

8 20/10/08 1 G Gaztelania +60 urte Ez 
Espainiako estatuan jatorria 
duen usurbildarra, lanera iritsia 
Usurbilera. 

9 20/11/12 1 E Gaztelania +60 Ez 
Espainiako estatuan jatorria 
duen usurbildarra, lanera iritsia 
Usurbilera. 

10 20/10/07 1 E Gaztelania 30-59 urte artean Bai 
2003an etorri zen jatorri 
latinoamerikarreko usurbildarra. 

11 20/09/29 2 G+G Gaztelania 
30 urtez azpikoa 

eta 30-59koa 
Bai 

5 urte eta urtebete bertan 
daramatzaten jatorri 
latinoamerikarreko usurbildarrak 

12 20/10/16 1 E Gaztelania 30 urtez azpikoa Ez 
6 urte Usurbilen daramatzan 
jatorri latinoamerikarreko 
usurbildarra 

13 20/10/23 1 E Gaztelania 30 urtez azpikoa Ez 
7 urte Usurbilen daramatzan 
jatorri afrikarreko usurbildarra 

14 20/10/30 1 E Gaztelania 30-59 urte artean Bai 
7 urte Usurbilen daramatzan 
jatorri afrikarreko usurbildarra 

3.2. EDUKIEN KONTRASTEA ETA PROPOSAMENEN FORMULAZIOA 
 

 

Ikerketako ondorioak abiapuntu moduan hartuta, kontraste saioak antolatu dira xede-talde 

desberdinen arabera, 2021eko otsaila eta apirila bitartean. Bi helburu nagusi izan dituzte bilera 

horiek: batetik, ateratako ondorioak kontrastatzea eta usurbildarren balorazioak jasotzea; 

bestetik, hurrengo urteetan aurrera eramateko ekintza proposamen zehatzak biltzea. 

 

Horretarako, saio guztietan aurkeztu dira ikerketaren ondorio nagusiak, eta ondoren bi dinamika 

egin dira herritarren iritziak jasotzeko: 

 

 Emandako informazioaren inguruko balorazio eta pertzepzio orokorra jaso da. 

 Lan-ildo nagusien arabera antolatuta, hurrengo urteetan hel daitezkeen gaiak eta 

proposamenak jaso dira. 

 

Guztira, 9 saio egin dira profil desberdinetako herritar, eragile eta ordezkariekin. Saio guztiak 

2021eko otsailaren 15a eta apirilaren 14a bitartean egin dira. Parte hartu duten kide guztiak 

zenbatuta, prozesuan 57 pertsonek parte hartu dute. Honakoak dira saio bakoitzaren datuak: 

 

Kontraste bileretako datuak 

 

Zkia. 
XEDE-TALDEA EGUNA PARTAIDE KOPURUA 

1 
Espainiar jatorria 60-70. 
hamarkada 

2021-02-15, 
17:00-18:30 

3 pertsona 

2 
Espainiar jatorria, gaur 

egun iritsiak 

2021-02-15, 

18:30-20:00 
2 pertsona 

3 Udal teknikariak 
2021-02-22, 
10:00-11:00 

13 pertsona (ekarpenak banaka egin dituzte) 

4 
Elkartegintza 1 (lehenengo 
saioa) 

2021-02-23, 
17:00-18:30 

5 pertsona. Eragileak: Noaua, Ziortza Aisialdi 
Taldea, Eskubaloi Taldea, Dantza Taldea. 

5 
Elkartegintza 2 (bigarren 

saioa) 

2021-02-23, 

18:30-20:00 

9 pertsona. Eragileak: Udarregi, Caritas, 

HitzAho, herritar norbanakoak. 

6 
Komunitate 
latinoamerikarra 

2021-02-25, 
17:00-18:30 

8 pertsona 

7 Udal ordezkari politikoak 
2021-02-25, 

19:00 
13 pertsona 

8 
Gehigarria: beste saioetan 

ezin zutenak 

2021-03-17, 

12:00-13:30 

2 pertsona (latinoamerikarra eta Afrika 

Subsahariarrekoa) 

9 Komunitate saharauia 
2021-04-15, 

18:00-19:15 
2 pertsona 

Saio guztietako edukia kontuan hartuta, guztira 105 ekarpen, balorazio eta proposamen egin 

dira. Ondoren, Aztikerreko teknikariek proposamen horiek guztiak aztertu, taldekatu eta 

sintetizatu dituzte. Modu horretan, 32 ekintza proposamen sortu dira behin-behinean, honako 

informazioa jasotzen duena bakoitzak: 

 

 Ekintzaren izena 

 Ekintza zenbakia 

 Nori zuzendua dagoen (ekintzaren hartzaileak izango direnak) 

 Partaideak (zein agentek parte hartuko duten garapenean) 

 Arduraduna (zein subjektu izango den ekintza garatzearen arduradun) 

 Deskribapena 

 Helburua 

 Adierazleak 

 Kronograma 

 Lehentasuna (altua, ertaina, baxua) 

 Nork aipatua (prozesuko zein agentek aipatu duten) 

 

 

 

3.3. BALORAZIO TEKNIKOA 
 

 

Behin-behineko ekintzak eduki ondoren, diseinatutako ekintzetan presente dauden sailetako 

ordezkaritza teknikoari helarazi zaio informazioa eta balorazio tekniko bat egin da, ekintzen 

bideragarritasuna eta egokitasun teknikoa aztertzeko. 

 

Sail bakoitzari bi material helarazi zaizkie: ekintza guztiak biltzen dituen planaren eskema 

orokorra, eta bere sailaren ardurapean zehazki gelditzen diren ekintzen fitxak. Beren sailaren 

ardurapeko ekintzen kasuan, balorazio-ariketa bat egiteko eskatu zaie: ekintzaren ezaugarri 

guztiei begiratu eta beharrezko moldaketak adierazten dituen taula bat betetzea. 

Teknikarien balorazio fitxa adibidea 

 

TEKNIKARIAREN BALORAZIOA 

 ERABAKIA 

(X bidez markatu) 

JUSTIFIKAZIOA 

Bere horretan 

onartu 

  

Moldaketekin 

onartu* 

  

Baztertu   

Bestelako 

oharrak 

  

 

*MOLDAKETEKIN ONARTU aukera hautatzen bada, ekintzako datuetan egiteko moldaketa zehatzak fitxan bertan egin, 

eta “Justifikazioa” atala gogoeta edo ekarpen orokorrak idazteko erabili. 

 

 

 

Ekintza bakoitzeko balorazio teknikoak jasotzeaz gain, inplikatutako sailekin bilera bateratua 

egin da maiatzaren 11n, planaren ikuspegi orokorra baloratu eta koordinaziorako gunea eta 

sistema adosteko. 

 

Hurrengo orrietan jasotzen dira prozesu honetatik guztitik ateratako ekintza proposamenak,  

helburu eta lan-ildo nagusiekin batera. 

4. PRINTZIPIO ETA EZAUGARRI NAGUSIAK 
 

 

 

Honakoak dira aniztasun planari planteatzen zaizkion printzipio eta ezaugarri nagusiak: 

 

 Jatorri eta kultur aniztasunak herria aberasten du 

Usurbilgo herritarren kutur erreferentzia eta adierazpideak herriaren ondare garrantzitsu 

bat dira. Usurbil anitza da eta hori herriaren indargune bezala ulertzen da. 

 

 Komunitate ikuspegia garatzeko eta herritarren ahalduntzerako baliabideak 

jarriko dituena 

Pertsonen biziraupenerako zuzeneko asistentziaren ikuspegitik harago, komunitatea 

sortu eta herritarrak ahalduntzeko eta integraziorako beharrezko gaitasun pertsonalak 

sustatzeari begira lan egingo duen plana. Zuzeneko asistentziak eskaintzen dituen 

baliabide eta zerbitzuak baztertu zein gutxietsi gabe, egungo egoera ikuspegi komunitario 

batekin osatu asmo duten ekintzak biltzen dira. 

 

 Integrazio bidean hiru arlori erantzuna eman beharra: beharrizan materialak, 

oinarri kulturala eta arlo sozioafektiboa 

Integrazioa hiru ikuspegitatik ulertzen da: hau da, integrazioa arlo sozioekonomikoan, 

kulturalean eta maila politikoan uler genezake, eta bide horretan, honako hiru zutabe 

garrantzitsu azpimarratzen dira: 

 

 Batetik, oinarri edo zutabe materialaren asetzea. Hau da, bizimodu duin bat 

eramateko pertsona orok ase behar dituen behar materialak. 

 Bestetik, oinarri materialaz harago, oinarri edo zutabe kulturala dugu: behar 

materialak aseta, norbanakoaren bizitzari talde edo komunitate kokapen bat ematen 

laguntzen duten elementu kultural sinbolikoak. Horretan, talde/komunitatearen 

barruan, kode komunak daude bizitza indibidualak nahiz kolektiboak ulertzeko. 

 Eta, azkenik, harremanen zutabea kokatu behar dugu, arlo sozioafektiboa lantzearen 

garrantzia. 

 

 Integrazio kulturalaren eta politikoaren baitan sakontzearen garrantzia 

Integrazio sozioekonomikoarekin zerikusia duten zerbitzuak behar-beharrezkoak dira, 

egun ere aurki daitezkeen hainbat zerbitzu, programa eta proiektu. Harreman sozio-

afektiboen garrantzia, elkar ezagutu eta elkar harremantzearen gaiak lantzen eta 

sakontzen joateko beharrizanari erantzun nahi dio. 

 

 Izaera irekia eta dinamikoa izango duen plana 

Jatorri aniztasuna eta elkarbizitza sustatzeko plana garaian garaiko eta momentuan 

momentuko egoera eta beharrizan berrietara egokitzeko gaitasuna izango duen plana 

izango da, errebisio, jarraipen eta ebaluazio jarraitua izango duena. Honek plana 

eraberritzea eta erronka berriak adostea ahalbidetuko du. Lan honetan guztian, 

koordinazioak garrantzia berezia du: eragile eta administrazioaren artean, 

zeharlerrotasunez eta jarraikortasunez, beti ere gaitasun eta baliabideak kontuan izanik 

eta modu orekatuan emanda.

5. HELBURUAK ETA LAN-ILDOAK 
 

 

 

Jatorri aniztasuna eta elkarbizitza sustatzeko planak oinarrizko hiru helburu ditu bere baitan, eta 

horietan kokatutako hamar lan-ildo identifikatzen dira. Segidan laburbiltzen dira helburuak eta 

lan-ildoak. 

 

 

 

5.1. PLANAREN HELBURUAK 
 

 

Honakoak dira plana ardazten duten hiru helburu nagusiak: 

 

1. HELBURUA: Iritsi berrien oinarrizko beharrak asetu eta asistentzia eskaini 

 

Herritar guztien eskubideak asetzeko bidean eta oinarrizko beharrak asetzera begira lan 

egitea (etxebizitza, elikadura, babesa, berme ekonomikoa, hezkuntzarako sarbidea…). 

Herrira iritsi berriak diren pertsonek bizimodu duin bat eramateko oinarrizko baldintzak 

asetzeko lanketa egitea. 

 

 

2. HELBURUA: Usurbildar ezberdinen arteko ezagutza eta harremanak sustatu 

 

Komunitate eta identitate desberdinen arteko ezagutza eta zubiak sortu, komunikazio 

kanal eraginkorrak sortu, elkarrekin harremana sortzeko espazioak eraiki. Maila 

indibidualetik harago, komunitate-loturak eta maila afektiboko beharrizanak asetzea 

kokatzen da helburu honen baitan, integrazio kulturala eta politikoa lortzera bidean. 

 

 

3. HELBURUA: Sentsibilizazioa eta formazioa 

 

Jatorri aniztasuna eta kultur aniztasunaren inguruko lanketa eta hausnarketa sustatu 

herrian, kulturartekotasunaren eredua indartu, anitzen arteko harremanaren kultura 

sustatu. Norabide honetan, harrera gizarteko parte diren subjektuen iruditeria eta 

balioetan eragitea bilatzen da, bertako bizilagunekin sentsibilizazioa eta jarrera landuz: 

etorri berrien beharra erakustaraziz presio demografikoa eta lan-merkatuaren beharrak 

kontuan hartuta, Usurbilgo gizarteari eskaintzen dioten balioa azpimarratuz, zurrumurren 

aurkako lanketak eginez… 

5.2. LAN-ILDOAK 
 

 

Hiru helburu nagusien baitan antolatuta, guztira 8 lan-ildo jasotzen dira plan proposamen 

honetan. Segidan laburbiltzen dira, helburu bakoitzaren baitan antolatuta, planteatutako lan-

ildoak, eta bakoitzeko ekintza kopurua zehazten da. Guztira 28 ekintza bildu dira plan 

proposamenean. 

 

Helburuak eta lan-ildoak 

HELBURUAK LAN-ILDOAK 
EKINTZA 
KOPURUA 

1. Oinarrizko 
beharrak asetu 

1.1. Iritsiera eta harrera 
Herrira bizilagun berriak iristen diren uneko protokoloa, 
pausoak, baliabideak eta mekanismoak biltzen dituen lan-

ildoa 

2 

1.2. Lan-merkatua eta prestakuntza 
Lan-merkatuaren eta formazioaren eremuan dauden 
beharrizan, egoera eta errealitateen inguruko lanketa 

2 

1.3. Babes sozioekonomiko eta administratiboa 

Etorri berriek dituzten behar material, administratibo eta 
juridikoak 

1 

1.4. Etxebizitza 
Etxebizitzaren arloan dauden beharrizan eta errealitate 
desberdinak artatzera bideratutako lan-ildoa (auzoen 

lanketa ere hemen sartzen da) 

5 

1.5. Euskara 
Euskararen ezagutzak eta garapen linguistikoa bermatzeko 
baldintzak 

2 

2. Harremanak 
eta elkar-
ezagutza 

sustatu 

2.1. Hezkuntza 

Hezkuntzaren eremua haur eta helduen harremanetarako 
eta elkar-ezagutzarako gune bihurtzeko lan-ildoa 

3 

2.2. Informazioa eta komunikazioa 
Jatorri desberdineko herritarrengana iristeko komunikazio-
kanal eraginkorrak diseinatu eta martxan jartzera 

bideratutako lanketa 

2 

2.3. Parte-hartzea, ezagutza eta harremana 
Herriko norbanako eta komunitate desberdinen 
ikusgarritasuna, parte hartzea eta interakzioa 

6 

3. Sentsibilizazioa 

3.1. Sentsibilizazio jarduerak 

Migrazioa eta jatorri aniztasuna balioan jartzeko lanketa 
4 

3.2. Koordinazioa eta zeharlerrotasuna 
Plana aurrera eramateko koordinazio-guneak 

1 

 

 

Helburu eta lan-ildo horietan antolatuta jasotzen dira, segidan, jatorri aniztasuna eta elkarbizitza 

sustatzeko planean jasotako ekintzak. Lehenengo planean jasotako ekintzak aurkezten dira, eta, 

segidan, kontraste bileretan jaso diren behar batzuk jasotzen dira; balorazio teknikoan 

printzipioz planetik kanpo gelditzea hobetsi diren baina herritarren aldetik behar moduan jaso 

diren elementuak biltzen dira bigarren bloke horretan. 

6. PLANEAN JASOTAKO EKINTZAK 
 

 

 

Hurrengo orrietan jasotzen dira ekintza propositiboak, helburuen eta lan-ildoen arabera 

antolatuta. 

 

6.1. IRITSI BERRIEN OINARRIZKO BEHARRAK ASETU ETA ASISTENTZIA 
ESKAINTZERA BIDERATUTAKO EKINTZAK 
 

 

6.1.1. IRITSIERA ETA HARRERA 

 

Izena Usurbilgo Harrera Gida osatu/berritu 

Ekintza zenbakia 2 

Nori zuzendua Usurbilera irtsi berri diren herritarrak 

Partaideak Udaleko sailak, hezkuntza eta gizarte eragileak 

Arduraduna Parekidetasuna eta Aniztasuna 

Deskribapena Usurbilgo herrian dauden zerbitzu eta baliabideak jasotzen dituen gida bat 

osatzea edo aurrez dagoena berritu eta moldatzea, herriko aukerez berri 

emateko. Zerbitzu eta baliabide zehatzez gain, intereseko gaien inguruko 

kokapena eskain dezake: kirola, atez ateko bilketa, udalaren komunikazio 

kanalen inguruko informazioa, jatorri aniztasunaren lanketa… Herrian 

esanguratsuak diren hizkutza desberdinetara itzultzea (lau hizkuntzetara 

adibidez), eta harrera gidan bertan oinarrizko hitzen itzulpena eskaintzea. Gida 

osatu ondoren, herriko instalazio eta erreferentziazko puntuetan eskaintzea: 

Udaletxeko harrera, liburutegia, Emakumeen Etxea… 

Helburua Herrian dauden zerbitzu eta baliabideez oinarrizko informazioa eskaintzea, eta 

baita intereseko eremuei / gaiei buruz ere. 

Adierazleak Gida osatu / berritu eta itzulia 

 



 

 

 

17 USURBILGO UDALA JATORRI ANIZTASUNA ETA ELKARBIZITZA LANTZEKO PLANA, 2021-25 

Izena Usurbilgo harrera protokoloa osatu 

Ekintza zenbakia 1 

Nori zuzendua Udal Sailak, hezkuntza eta gizarte eragileak, beste udalerrietako administrazioak 

(Buruntzaldeko Udalak) 

Partaideak Udal Sailak, hezkuntza eta gizarte eragileak, beste udalerrietako administrazioak 

Arduraduna Parekidetasuna eta Aniztasuna 

Deskribapena Usurbilgo herrira bizitzera etortzen diren herritar berriak artatzeko eta haiei 

harrera egiteko prozedura zehaztea maila desberdinetan: indibiduala, 

instituzionala eta gizarte-eragileen eremukoa. Eman beharreko pausoak 

diseinatzea eta beharrezko baliabideak osatzea/moldatzea. 

Helburua Herrira iristen diren pertsonei harrera egiteko prozedura diseinatzea, honako 

helburuarekin: iritsi berritan harrera egitea, herriko parte direla sentiaraztea, 

bertan dauden zerbitzu eta baliabideen inguruko informazioa helaraztea, 

euskararen eta bertako ohituren berri eman eta sentsibilizatzea, herriko 

jardueretan parte hartzeko gonbidapena luzatzea. Maila materialetik harago, 

plano sinbolikoan ere harrera eta aitortzaren lanketa egitea. Hernaniko eredua 

azter daiteke eta Usurbilera egokitu. 

Adierazleak - Protokoloa diseinatzea 

- Protokoloa martxan jartzea 

6.1.2. LAN-MERKATUA ETA PRESTAKUNTZA 

 

Izena 

 

Enpleguaren eremuan, egoera zaurgarrian dauden 

migratzaileekin lanketa egin enplegagarritasuna eta lan-

egoera hobetzeko 

Ekintza zenbakia 5 

Nori zuzendua Enpleguaren eremuan egoera zaurgarrian dauden migratzaileak (bereziki 

kolektibo horren beharretatik abiatutako ekimenak, baina herritar guztiek 

orokorrean parte hartzeko irekiak) 

Partaideak Enplegu Sustapena eta Garapen Ekonomikoa, Osasun eta Gizarte Zerbitzuen 

Saila 

Arduraduna Enplegu Sustapena eta Garapen Ekonomikoa 

Deskribapena Enpleguaren eremuan etorkinak kaltetuak izan ohi dira: sare falta, ikasketak 

homologatu gabe izatea, bertako lan-merkatura egokitzen ez diren ezaugarriak, 

egoera administratibo irregularrak… Ekintza honetan jasotzen da Udalaren 

aldetik, edota eskualdeko baliabideak baliatuta eta biata Lanbide Heziketako 

zentroak ere, lanketa berezia egitea lan-eremuan egoera zaurgarrian dauden 

etorkinekin: beharrak identifikatu eta haiek artatu edo baliabideak eskaini. 

- Homologazioaren inguruko informazioa eta laguntza 

- Lan-merkatuaren ezaugarrien inguruko informazioa eta aholkularitza edo 

bidelaguntza 

- Formazioa arlo desberdinetan, ikastaroak eta tailerrak (antolatuta espezifikoki 

edo informatuta dagoen aukeraz): arrakala digitala, lan bilaketa, hizkuntza-

gaitasunak… 

- Kontsulta zehatzetatik harago, senti daitekeen bakardade eta 

babesgabetasunari aurre egiteko gune eta mekanismoak jartzea 

- Genero perspektiba txertatuta, enpleguaren eremuan egoera zaurgarrian 

dauden emakume migratzaileekin lanketa berezia egin. Izan ere, enpleguaren 

eremuan emakumeak kaltetuak izan ohi dira. Etorri berrien kasuan bestelako 

aldagaiak ere gurutzatzen direnez, pobrezia egoerak ohikoak dira eta beste 

diskriminazio egoera batzuei gehitzen zaie askotan (migratzailea, arrazializatua 

eta ama bakarreko familiakoak izatea). 

Helburua Lan-eremuan egoera zaurgarrian dauden etorkinen beharrak identifikatu eta 

haiek artatu edo baliabideak eskaini. 

Adierazleak - Sortutako baliabideak: telefono zehatzak, espazio berezituak… 

- Eskainitako baliabideetara gerturatutako herritarrak, artatutako pertsona 

kopurua 

Izena Euskara ikasteko ikastaroak eta kurtsoak eskaini lan-

jardunaren baitan 

Ekintza zenbakia 8 

Nori zuzendua Euskara ikasi nahi duten langileak 

Partaideak Enplegu Sustapena eta Garapen Ekonomikoa, Euskara Saila, Euskaltegia 

Arduraduna Euskara 

Deskribapena Euskara ikasteko kurtso eta ikastaro zehatzak eskaintzea lan-jardunaren 

barruan. Gaika antolatutako ikastaroak eskaintzea herriko lantoki eta 

komertzioekin koordinatuta (ostalaritzako langileentzat ikastaroa, 

saltzaileentzat, harrerako langileentzat, garbitzaileentzat…). Euskara ikasi eta 

lana, bi jarduerak bateratzeko zailtasunak dituzten herritarrentzat hizkuntza 

eskuratzeko eta enplegagarritasuna hobetzeko espazio bat eskaintzea lan-

jardunaren barruan bertan. 

Adibidea: Europar Kontseiluko Language For Work proiektua, Banaiz Bagara 

elkartearen EuskaraPlus proiektua. 

Helburua Euskara ikasi eta lana, bi jarduerak bateratzeko zailtasunak dituzten 

herritarrentzat hizkuntza eskuratzeko eta enplegagarritasuna hobetzeko espazio 

bat eskaintzea lan-jardunaren barruan bertan. 

Adierazleak - Euskara ikasteko kurtso eta ikastaroak diseinatu eta eskaintzea 

- Antolatutako ikastaro kopurua 

- Parte hartutako pertsona kopurua 

- Parte hartutako pertsonen balorazioa 

- Enplegatzaileen balorazioa 

6.1.3. BABES SOZIOEKONOMIKOA ETA ADMINISTRATIBOA 

 

Izena Aholkularitza juridikoa eskaintzeko zerbitzua diseinatu eta 

martxan jarri, immigrazioan espezializatua 

Ekintza zenbakia 7 

Nori zuzendua Immigratu duten herritarrak 

Partaideak Aniztasuna 

Arduraduna Aniztasuna 

Deskribapena Immigrazio gaietan espezializatutako aholkularitza zerbitzua diseinatu eta 

martxan jartzea, iritsi berri diren pertsonen harrera eta egokitzapen prozesuan 

laguntzeko eta baita Usurbilen denbora daramaten herritarren behar zehatzei 

erantzuteko ere (egoera administratiboa eta dokumentazioa, Atzerritartasun 

Legea, ikasketen homologazioa, eskubide laboralak…). 

Helburua Atzerritik datozen herritarren behar eta zalantza zehatzak artatzeko aukera 

eskainiko duen aholkularitza juridikoa eskaintzea 

Adierazleak - Aholkularitza juridikoaren zerbitzua bera diseinatu eta martxan jartzea 

- Zerbitzua erabili duten herritar kopurua 

- Zerbitzua erabili duten herritarren balorazioa 

 
 

6.1.4. ETXEBIZITZA 

 

Izena Usurbilgo 60ko hamarkadako langile auzoetan hiri 

berroneratze jarduerak sustatzea 

Ekintza zenbakia 37 

Nori zuzendua Usurbilgo 60ko hamarkadako langile auzoak 

Partaideak Hirigintza 

Arduraduna Hirigintza 

Deskribapena Auzo hauen artean lehentasuna Santueneak (eta Etxaldia?) izango luke eta 

helburua bertako etxebizitzen eta auzotarren bizi kalitatea hobetzea da 

irisgarritasuna, eraikinen efizientzia energetikoa, probrezia energetikoa, 

etxebizitzen tamaina eta bizigarritasuna, elementu komunitarioak bezalako 

gaiak uztartuz. Berroneratzeak atentzio berezia izan beharko du gentrifikazio 

prrozesuak saiesteko, eta auzoan alokairuan bizi diren horiek kanporatuak izan 

ez daitezen. Era berean, Ingemarreko eremuaren inguruko hausnarketa egitea, 

Santuenearen begiradatik. 

Helburua Bertako etxebizitzen eta auzotarren bizi kalitatea hobetzea 

Adierazleak - Diseinatutako berrantolatze jarduerak 

- Egindako berrantolatze lanak 

Izena Santuenea auzoan interbentzio zehatzak egin, auzoko 

zerbitzuak hobetzeko 

Ekintza zenbakia 9 

Nori zuzendua Santueneako auzotarrei 

Partaideak Hirigintza, Zerbitzuak eta Herri-Lanak, Kirola, Kultura, Gazteria 

Arduraduna Kultura 

Deskribapena Santueneako auzora erdigunean dauden zaintza eta zerbitzu batzuk iristen ez 

direlako sentsazioa dago. Desberdintasunak dauden kasuak detektatu eta 

Santuenea auzoari eskaintzen zaizkion zerbitzuak areagotu (hirigintza eta 

azpiegitura aldetik, garraioa, haurtzaindegi eta gazte jarduerak, kirol 

jarduerak...). 

Helburua Santuenea auzoan herriko beste lekuetan dauden zerbitzu eberdinak eskuragarri 

izatea. 

Adierazleak - Santuenea auzoan dauden zerbitzuen eta bertako hutsuneen diagnosia 

- Santuenea auzoan antolatutako zerbitzu gehigarrien kopurua 

 

Izena Santuenea auzoa eta herrigunea "gerturatu" joan-etorritarako 

moduak hobetuz, erraztuz eta seguruago eginez 

Ekintza zenbakia 36 

Nori zuzendua Usurbilgo herritarrak, bereziki herrigunean eta Santuenean bizi direnak 

Partaideak Hirigintza, Ingurumena, Zerbitzuak eta Herri lanak 

Arduraduna Hirigintza 

Deskribapena Santuenea auzoa eta herrigunea "gerturatu" joan-etorritarako moduak hobetuz, 

erraztuz eta seguruago eginez: 

- Udal garraio publikoaren (taxi busa) eskaintza Santuenearako egokia den 

aztertu, zerbitzua ezagutarazi eta bultzatu 

- N-634 errepide gaineko eta tren bide gaineko pasabideak eta igogailua egin 

ahal den lotura funtzional, eroso eta segurua eginez. 

- Bizkarreko loturan oinezko eta bizikleta bidezko lotura egin 

- Santuenea eta herrigunearen arteko bidean segurtasuna hobetu: segurtasun 

erreala eta hautemandakoa. 

Helburua Santuenea auzoa eta herrigunea "gerturatzeko" moldaketak egitea 

instalazioetan eta bideetan 

Adierazleak - Egindako obra kopurua 

- Zerbitzuen erabilera kopurua eta aldaerak aurreko aldiekin (taxibusa adb) 

Izena Ghettifikazio-seinaleen identifikazioa, diagnosia eta 

prebentzio-estrategia definitzea 

Ekintza zenbakia 11 

Nori zuzendua Herrian egoera zaurgarrian dauden eta ghettifikazio-zantzuak dituzten 

norbanako / kolektiboei 

Partaideak Osasun eta Gizarte Zerbitzuen Saila, Aniztasuna, Parekidetasuna, Gazteria, 

Udaltzaingoa, Liburutegia, Enplegu Sustapena eta Garapen Ekonomikoa 

Arduraduna Osasun eta Gizarte Zerbitzuen Saila 

Deskribapena Usurbilgo herrian ghettifikazio zantzuak izan ditzaketen zonaldeak edo 

kolektiboak identifikatu, haien egoeraren diagnosia egin eta egoera horri aurre 

egiteko eta segregazio prozesua prebenitzeko estrategia bat eratu. 

Helburua Herrian egoera zaurgarrian dauden eta ghettifikazio-zantzuak dituzten 

norbanako / kolektiboen egoera identifikatu eta artatzea 

Adierazleak - Diagnosia egitea 

- Egoerari aurre egiteko estrategia eta pausoak diseinatzea 

 

 

Izena 

 

Etxebizitzaren arloan, egoera zaurgarrian dauden migratzaileekin 

lanketa egin etxebitzitza-sarbidea eta baldintzak hobetzeko 

Ekintza zenbakia 12 

Nori zuzendua Etxebizitzaren arloan, egoera zaurgarrian dauden migratzaileak 

Partaideak Osasun eta Gizarte Zerbitzuen Saila 

Arduraduna Hirigintza 

Deskribapena Etxebizitzaren eremuan etorkinak bereziki kaltetuak izan ohi dira: sare falta, 

egoera ekonomiko prekarioa, herrian bizitza-proiektua garatzeko zailtasunak, 

alokairuan etxebizitza baten kontratua eskaintzeko mesfidantzak etxejabeen 

aldetik… ¨Proposatzen da etxebizitzaren arloan egoera zaurgarrian dauden 

migratzaileekin lanketa egitea beren etxebizitza-beharrei erantzuteko: 

- Informazio eta bidelaguntza zerbitzua eskainiz (funtzionamendua, sareak…) 

hizkuntza desberdinetan 

- Diskriminazio egoerak detektatu eta haien aurrean eraginez 

- Hirigintza Sailean 2021ean alokairu gastuak arintzeko lehen aldiz jarri den 

partidaren (30.000 €) exekuzio datuak: eskatzaile kopurua, emandako diru-

laguntza kopurua, sortzen/mantentzen lagundu den alokairu kopurua 

- Hirigintza Sailean jarri den alokairu gastua arintzeko diru-laguntzetan jatorri 

anitzeko herritarrek eskatu/esleitutako kopuruak 

Helburua Etxebizitzaren arloan, egoera zaurgarrian dauden migratzaileek dituzten 

beharrak asetze bidean urratsak eman Udalaren esku dauden neurrian 

Adierazleak - Esku-hartze zehatzen diseinua 

- Artatutako kasu kopurua 

- Artatutako pertsonen balorazioa 

6.1.5. EUSKARA 

 

Izena 

 

Euskara ikasketa eskaintza egokitua diseinatu eta martxan jarri 

jatorri desberdineko herritarren errealitateari eta bigarren 

belaunaldiaren beharrei erantzuteko 

Ekintza zenbakia 29 

Nori zuzendua Jatorri desberdineko herritarrak eta beren seme-alabak, bigarren belaunaldia 

Partaideak Euskara Saila, Aniztasuna, euskaltegia 

Arduraduna Euskara 

Deskribapena Euskara ikasteko aukera egokitua eskaintzen zaiela ziurtatu eta bermatu jatorri 

desberdineko herritarrei eta bereziki beren seme-alabei, gaztetxo eta haurrei 

(bigarren belaunaldiari). Hizkuntzaren eskuratzea indartzeko lan-ildoa martxan 

jarri: 

- Diagnosia egin beren beharrena 

- Udaletik martxan jarri daitekeen edo indartu daitekeen ikasketa-ildoa osatu 

(Udalak bultzatuta edo kolaborazioan euskaltegiarekin eta beste entitateekin). 

- Euskara ikasteko eskaintza egokitua martxan jarri: etorkinei begira lanketa 

berezia egin, kolektibo honi bideratutako diru-partidan edo laguntzak 

esleitzerako prozesuan erraztasunak sartuz (ikasturteko garai desberdinetan 

moldatu ahal izatea, adibidez). 

Helburua Euskara ikasteko bideak ziurtatu eta bermatu jatorri desberdineko herritarren 

eta beren seme-alaben errealitateari egokituak 

Adierazleak - Diagnosia 

- Eskaintzaren diseinua 

- Antolatutako eskaintzan -jarduera, diru-laguntza…- parte hartze kopurua (eta 

aurreko urteekiko alderaketa) 

- Partehartzaileen balorazioa 

 

Izena Jubilatuek euskara ikasteko lanketa martxan jarri 

Ekintza zenbakia 31 

Nori zuzendua Euskaraz ez dakiten adineko usurbildarrak 

Partaideak Euskara Saila, Jubilatuen Elkartea 

Arduraduna Euskara 

Deskribapena Jubilatuekin lanketa bat abiatzea, belaunaldi horretan dagoen hizkuntza arrakala 

kudeatzeko: elkarteetan eta jardueretan bilerak egiteko hizkuntza aldagaiaren 

inguruko sentsibilizazioa eta oinarrizko euskara ezagutza jasotzeko euskara 

ikastaroak. (Hasita dago ekintza hau: baloratu, hobetu eta mantendu) 

Helburua Adineko usurbildarren artean euskararen eta hizkuntzen inguruko lanketa 

abiatzea eta oinarrizko euskara ezagutza bermatzeko eskaintza osatzea 

Adierazleak - Antolatutako saioak eta hitzaldi / formakuntzak 

- Euskara ikasteko egindako tailer kopurua 

- Euskara ikasteko tailerretako partaide kopurua 

6.2. HARREMANAK ETA ELKAR-EZAGUTZA SUSTATZERA BIDERATUTAKO 
EKINTZAK 
 

 

6.2.1. HEZKUNTZA 

 

Izena 

 

Herriko haurrak Usurbildik kanpoko hezkuntza zentroetan 

matrikulatzeko dituzten arrazoi eta motibazioen azterketa 

egin 

Ekintza zenbakia 35 

Nori zuzendua Herrian haurrak dituzten familiak 

Partaideak Hezkuntza Saila, Udarregi Ikastola, auzoetako eskola txikiak 

Arduraduna Hezkuntza Saila 

Deskribapena Usurbildik kanpoko ikastetxeetan haurrak matrikulatzeko dauden faktore 

desberdinak aztertu eta identifikatzeko azterketa bat egitea: fenomeno hori 

gertatzeko dauden arrazoi eta motibazioak identifikatu eta eragiteko gakoak 

detektatu. Herriko ikasketa-zentroen inplikazioa beharrezkoa da lanketa 

honetan. 

Helburua Usurbildik kanpoko ikastetxeetan haurrak matrikulatzeko dauden motibazioak 

ulertu, beraietan eragiteko bide eraginkorrak osatzeko. 

Adierazleak - Diagnosia 

 

Izena 

 

Eskola gurasoen elkar ezagutzarako espazio bihurtu: 

ikasketa-zentroetan haurrak dituzten gurasoekin lanketa egin 

eta jarduerak antolatu harremana sortzeko 

Ekintza zenbakia 15 

Nori zuzendua Ikasketa zentroetan haurrak matrikulatuta dituzten gurasoak (guztiak) 

Partaideak Udarregi Ikastola, auzoetako eskola txikiak, Hezkuntza Saila 

Arduraduna Hezkuntza Saila 

Deskribapena Eskolako espazioak elkar lotzen dituzten gurasoen artean ekintzak, ekimenak 

eta jarduerak antolatu elkar ezagutzarako gune moduan funtziona dezan, baita 

gurasoen artean ere. Guraso guztiei bideratutako ekintzak barnebiltzen dira. 

Gaur egun Hitz Aho guraso elkarteak antolatzen dituen hitzaldi, prestakuntza eta 

antzerako ekintzetan etorkinen parte-hartzea nola erraztu daitekeen aztertu: 

beren ekarpenak barneratu, beren kultura azalpenak balorean jarri… Herriko 

ikasketa-zentroen inplikazioa beharrezkoa da lanketa honetan. 

Helburua Eskolak gurasoen elkar ezagutza eta harremana sustatzeko gune moduan 

sendotzea 

Adierazleak - Egindako jarduera kopurua 

- Partaide kopurua (profilaren datuekin: adina, generoa, jatorria…) 

- Partaideen balorazioak 

Izena 

 

Herriko haurren gurasoak herriko hezkuntza zentroei buruz 

informatzeko protokoloa diseinatu eta martxan jarri 

(Udarregi, auzoetako eskola txikiak: Aginaga eta Zubieta). 

Ekintza zenbakia 14 

Nori zuzendua Herriko familia gazteei (haur txikiak dituzten familiak) 

Partaideak Udarregi Ikastola, auzoetako eskola txikiak, Hezkuntza Saila, herriko agente eta 

eragileak 

Arduraduna Hezkuntza Saila 

Deskribapena Herrian bizi diren eta haur txikiak dituzten familiei herriko hezkuntza zentroei 

buruzko informazioa iristeko kanalak identifikatu eta protokolarizatu, tartean sar 

daitezkeen agenteak identifikatuz: 

- Eskaintzen diren zerbitzuak, diru-laguntzak eta intereseko informazioa bildu 

eta transmititzeko moduan jarri (eskuorriak, arreta telefonoak…) 

- Intereseko agente eta guneak identifikatu informazio hori eskuragarri jartzeko: 

udaletxea, liburutegia, Caritas… 

- Koordinazio-sarea eta protokoloa antolatu intereseko agenteen eta Udarregi 

Ikastolaren artean 

Helburua Herriko familia gazteei (haur txikiak dituzten familiak) herriko ikastetxeei 

buruzko informazioa iristea 

Adierazleak - Protokoloa diseinatu 

- Beharrezko euskarriak sortu 

- Protokoloa martxan jarri 

6.2.2. INFORMAZIOA ETA KOMUNIKAZIOA 

 

Izena Jatorri desberdineko herritarrengana iristeko komunikazio-

kanalak eta hizkuntza irizpideak diseinatu eta martxan jarri 

Ekintza zenbakia 19 

Nori zuzendua Herriko jatorri desberdineko herritarrak 

Partaideak Komunikazioa, Aniztasuna 

Arduraduna Komunikazioa 

Deskribapena Herriko jatorri desberdineko herritarrengana iristea ahalbidetuko luketen 

komunikazio-kanalak, prozedurak eta euskarriak diseinatu eta aktibatzea, 

intereseko informazioa modu egokian helarazten eta iristen dela bermatzeko. 

Era berean, nola egin bi hizkuntzen elkarbizitza, euskara lehenetsiz, udalak 

sortutako euskarrietan. Diseinatu: 

- Edukiak 

- Euskarriak (ahoz aho, irudi bidez, testu mota eta kopurua…) 

- Hizkuntza-irizpideak 

- Zabalpen kanalak 

- Maiztasuna 

- Baloratu intereseko zerbitzuak (adibidez, Elhuyarren itzultzailea kontratatzea, 

euskara hutsean funtzionatzen jarraitu ahal izateko eta aldi berean 

etorkinengana iritsi ahal izateko) 

- … 

Helburua Herriko jatorri desberdineko herritarrengana iristeko komunikazio-bide egokiak 

osatzea 

Adierazleak - Sortutako euskarriak 

- Definitutako pausoak edo protokoloak 

Izena 

 

Zubigileak: erreferentziazko pertsonen sare bat sortu 

bidelaguntzak eta komunitateekin edo kolektibo zehatzekin 

harremanak bideratzeko 

Ekintza zenbakia 17 

Nori zuzendua Komunitate bakoitzeko / jatorri bakoitzeko erreferentziazko pertsonak 

Partaideak Osasun eta Gizarte Zerbitzuen Saila, Aniztasuna, Gazteria 

Arduraduna Aniztasuna 

Deskribapena Iritsi berriak diren pertsonak edota Udalarentzako harremana lortzeko zailak 

direnengana (herriaren ezagutza, egoera administratiboa, hizkuntza… dela-eta) 

iristeko komunitate edo jatorri bakoitzeko erreferentziazko pertsonak 

identifikatzea, beste herritarrekin zubigile lanak egiteko: informazioa 

helarazteko bi norabideetan (iritsi berrien egoera eta behar zehatzak Udalera 

helarazi, herrian dauden baliabide, antolatzen diren jarduera eta ekintzen 

inguruko informazioa pasa komunitateko kideei…), proiektuetako parte-hartzaile 

bihurtzeko eta ahotsa emateko. 

- Norbanakoak identifikatu eta zerrenda bat osatu 

- Gonbidapena helarazi, ideia proposatu 

- Prest daudenekin zubigileen zentsua egin 

Helburua Herrian dauden komunitate desberdinekin bitartekaritza egiten lagunduko duten 

pertsona erreferenteen sarea osatu 

Adierazleak - Sarea osatzea 

6.2.3. PARTE-HARTZEA, EZAGUTZA ETA HARREMANA 

 

Izena Herrian bizi diren gazteak eskolaz kanpoko jardueretan 

Usurbilera gerturatzeko plana diseinatu eta martxan jarri 

Ekintza zenbakia 16 

Nori zuzendua Herrian bizi diren gazteak, herrian ikasten dutenak eta ez dutenak 

Partaideak Hezkuntza, Kultura, Gazteria, Kirola, Euskara 

Arduraduna Gazteria 

Deskribapena Eskolaz kanpoko jarduerak, kirol jarduerak eta bestelakoak, bigarren belaunaldia 

eta Usurbilen bizi diren gaztetxoak elkarren artean ezagutzeko eta harremana 

egiteko espazio aproposa direla aprobetxatuta, plan bat diseinatu eta martxan 

jarri gazte horiek herrian izena emateko jardueretan: 

- Gaur egungo errealitatearen diagnosia egin 

- Aisialdiko eskaintzaren informazioa jasotzen duen euskarria osatu (hizkuntza 

desberdinetan) 

- Gazte horiengana eta beren familiarengana iristeko komunikazio-prozedura 

diseinatu 

- Egoera ekonomiko zailean egon daitezkeen herritar eta familientzat hobariak 

edo diru-laguntza sistemak zehaztu eta gaur egun daudenak eraginkorki erabili 

(adibidez, Kirol Sailetik eskola kirola laguntzeko 2021ean lehen aldiz jarri den 

partida) 

Helburua Herrian bizi diren gazteek, Usurbilen bertan edo kanpoan ikasita ere, aisialdiko 

jarduerak herrian bertan egitea 

Adierazleak - Planaren diseinua 

- Euskarri komunikatiboak 

- Definitutako laguntzak 

- Aisialdiko eta kirol jardueretan izena emandako pertsona kopurua (aldea 

aurreko urteekiko) 

Izena Elkar ezagutza eta harremana sustatzeko jarduera puntual, 

doako eta ez-antolatuak egin urtean zehar (Mundualdia) 

Ekintza zenbakia 24 

Nori zuzendua Usurbilgo herritarrak 

Partaideak Aniztasuna, Kirola, Kultura, Gazteriak, Hezkuntza, Liburutegia 

Arduraduna Aniztasuna 

Deskribapena Egiten diren jarduerak gero eta gehiago pasa dira espontaneoak izatetik 

antolatuak eta zurrunagoak izatera. Ezaugarri hori batzuetan oztopo bat da 

ohitura eta maila sozioekonomiko desberdineko jendea elkartzeko (kuota, izen-

ematea, maiztasun jakin batekiko konpromisoa, ordutegiak, kirol txartela edota 

bestelako baldintzak betetzea derrigorrezkoa izatea…) eta naturalki nahastea 

zailtzen du. Espazio horiek modu espontaneoan erabiltzea zailagoa da eta hori 

oztopo bat da elkargunea izateko. Horregatik, urtean zehar ekimen puntualak 

ere mantenduko dira izaera antolatua gutxiago dutenak. 

- Mundualdia antolatzen jarraitu 

- Bestelako jarduera puntual eta doakoak diseinatu eta jatorri desberdineko 

jendeari zuzeneko gonbidapena egin (liburutegian kultura desberdinetako ipuin 

kontaketak, beste lurralde batzuetako kirolak ezagutzeko egunak, migrazioaren 

inguruan Udalak egin duen ikus-entzunezkoaren emanaldiak eta solasaldiak 

parte-hartzaileekin…) 

Helburua Elkar ezagutza eta harremana sustatzeko jarduera puntual eta doakoak 

eskaintzea, modu horretan gerturatuko diren herritarrak animatzeko 

Adierazleak - Mundualdia antolatzea urtero 

- Bestelako jarduera puntualak 

- Partehartzaile kopurua 

- Partehartzaileen balorazioa 

Izena Jatorri desberdinetako herritarren sarea osatzeko baliabideak 

jarri eta prozedura zehaztu 

Ekintza zenbakia 22 

Nori zuzendua Jatorri desberdineko herritarrak, iritsi berriak eta dagoeneko denbora bat 

daramatenak herrian 

Partaideak Osasun eta Gizarte Zerbitzuen Saila, Parekidetasuna 

Arduraduna Aniztasuna 

Deskribapena Usurbilera beste lekuetatik iristen diren herritarrek, harreman eta babes sare 

nahiko ahula izaten dute herrian. Horren aurrean, Udalaren aldetik baliabideak 

eskainiko dira babes sare hori indartu ahal izateko: 

- Zubigileen edo erreferentziazko pertsonen zentsua egongo da komunitateko 

(17. ekintza), administrazioarekin edo egunerokotasunean egin beharreko 

jarduerekin laguntza eskaintzeko 

- Espazio erreferentzial bat jarriko da bertaratu eta elkartu ahal izateko 

(dinamika jakin bat zehaztuta) 

- Informazio praktikoa eskainiko da elkartegintzaren inguruan (nola sortu elkarte 

bat, baliabideak, herriko elkartegintza…) 

- Antolatzen eta beren interesen alde jarduten hasteko bidelaguntza 

Helburua Usurbilera iristen diren jatorri desberdineko herritarrei bidelaguntza eta 

baliabideak eskaintzea harreman sareak sor ditzaten, komunitate bat eraikitzen 

eta antolatzen 

Adierazleak - Zubigileen zentsua osatzea (17. ekintza) 

- Erreferentziazko espazioa sortzea 

- Dinamika bat zehaztea erreferentziazko espazioan 

- Antolatzen edo komunitatea sortzen laguntzeko prozesua martxan jartzea 

Izena Herriko eragile eta elkarteekin lanketa egin jatorri 

desberdineko herritarrengana gerturatzeko edo irekitzeko 

Ekintza zenbakia 27 

Nori zuzendua Herriko elkarte eta eragileak 

Partaideak Herriko elkarte eta eragileak, Kultura, Aniztasuna 

Arduraduna Aniztasuna 

Deskribapena Elkartegintza espazio garrantzitsua da helduen sozializaziorako eta harremanak 

sortzeko. Jatorri desberdineko jendea gerturatzeko dinamika bat martxan jarri 

edo ekintzak diseinatu: 

- Herriko elkarte eta eragileetako kideekin sentsibilizazio saioak 

- Egun tematikoak antolatu herriko eragileekin, haien jarduera ezagutzeko eta 

jatorri desberdineko herritarrei edo iritsi berriei bertan parte hartzeko 

gonbidapena luzatzeko. Harrera protokoloaren baitan egin daiteke (1. ekintza). 

- Jaietan eta elkarteek antolatutako jardueretan jatorri aniztasunaren aldagaia 

txertatu 

Helburua Elkartegintzaren eremuan jatorri aniztasunaren aldagaia txertatzea 

Adierazleak - Elkarteekin egindako lanketa saio kopurua 

- Antolatutako jarduera / saio kopurua 

- Partaide kopurua 

- Partaideen balorazioa 

Izena 

 

Jatorri eta kultura anitzetako herritarren elkargune izango 

diren jarduerak antolatu adin, genero eta zonalde geografiko 

desberdinetako kolektiboei bideratuak 

Ekintza zenbakia 21 

Nori zuzendua Herriko talde eta norbanakoak, adin, genero, zonalde, jatorri eta kultura 

desberdinetakoak. Gizarte zerbitzuetako erabiltzaileetatik gizarte 

departamentuak proposatutakoak eta herri osora zabalduko den proposamenetik 

izena ematen dutenak 

Partaideak Hezkuntza, Kultura, Kirola, Aniztasuna, Osasun eta Gizarte Zerbitzuak, 

Liburutegia 

Arduraduna Kultura 

Deskribapena Ezaugarri beretsuko jendeak talde txikiak sortu eta modu atomizatuan 

funtzionatzeko joera dago, jatorri, adin, ohitura edo bizilekuen arabera. Horren 

aurrean, izaera desberdineko ekintzak antolatu (tailerrak, hitzaldiak, ikastaroak, 

aisialdi jarduerak, irteerak…) elkar ezagutza sustatuko dutenak desberdinen 

artean: gazteak, jubilatuak, iritsi berriak, herrian jaioak… Jatorri eta kultura 

desberdinetako ohiturak eta ezaugarriak balioan jartzeko espazioak sortu. 

Proposamen zehatzak: 

-Espazio ireki eta naturguneek (Usurbilen ugariak direnak) eskaintzen dituzten 

aukerak aprobetxatu bertan jarduera desberdinak egin eta topaguneak sortzeko 

- Santuenean egiten den sukaldaritza tailerra mantendu eta sustatu. 

- Ibilaldi tailerra: egoki baloratutako maiztasunarekin, bertakoek etorri berriei 

herri eta inguruko ibilbide eta mendiak erakutsiko dizkiete. Nagusi eta 

haurrekin, familian egiteko ekintza. 

- Elkarte gastronomikoei gonbidapen zuzena egin antolatutako jardueretan parte 

hartzeko, helduen sozializaziorako gune moduan harremana sor dadin jatorri 

desberdineko herritarrekin 

- Errefortzu klaseak: astelehenetik ostiralera bi edo hiru egunetan. Behar 

zehatzak dituzten ikasleei beren ikaskideek behar dituzten eskola gaietan 

errefortzu klaseak ematea (hizkuntza, irakurketa-idazketa…). Euskara elkartea, 

ikastolako gainerako ikasleak (ikasle enbaxadoreak…)… bestelako bidelagunak 

topa litezke. 

Helburua Herriko talde eta norbanako desberdinen artean ezagutza, harremana eta 

elkarbizitza dinamikak sortzea, iritsi berrien kulturak eta ohiturak ere balorean 

jarriz 

Adierazleak - Antolatutako jarduera kopurua 

- Parte hartu duten pertsona kopurua 

- Parte hartu duten pertsonen balorazioa 

Izena Suspertu zerbitzura jatorri desberdinetako pertsonak 

gerturatzeko lanketa egin 

Ekintza zenbakia 25 

Nori zuzendua Jarduera fisikoari dagokionez inaktiboak diren jatorri desberdineko pertsonak 

Partaideak Osasun eta Gizarte Zerbitzuen Saila, Jarduera Fisikoa eta Kirol Saila 

Arduraduna Kirola 

Deskribapena Usurbilgo Udalak 2019 urtean martxan jarri zuen Suspertu zerbitzua. Herritar 

guztiei irekita dagoen zerbitzua da, eta bere helburu nagusia inaktiboak diren 

herritarrak aktibo bihurtzen saiatzea da. Pandemia dela-eta zerbitzua eten egin 

zen, baina berriro martxan jartzea aurreikusten da. Gizarte Zerbitzuek jatorri 

desberdineko herritarrak kirol orientatzailearengana bideratu ditzake, jatorri 

ezberdinetako pertsonen kezka eta nahiak kontuan hartuta  eta Usurbilgo kirol 

eta jarduera fisiko eskaintza / elkarteen ezagutza sakona duelarik, pertsona 

hoirentzako egokiak izan daitezkeen jarduera edo taldeekin kontaktu lana 

egiteko. 

Helburua Jatorri desberdineko herritarrak Suspertu kirol eskaintzara gerturatzea 

Adierazleak - Gizarte Zerbitzuen eta Kirol Sailaren artean prozedura zehaztea jatorri 

desberdineko herritarrei gonbidapena helarazteko 

- Gonbidapen zuzena helarazitako herritar kopurua 

- Suspertu zerbitzuan, bide hori erabiliz, izena emandako herritar kopurua 

6.3. SENTSIBILIZAZIORA BIDERATUTAKO EKINTZAK 
 

 

6.3.1. SENTSIBILIZAZIO-EKINTZAK GAUZATU 

 

Izena ZAS Zurrumurruen Aurkako Sarera atxiki 

Ekintza zenbakia 33 

Nori zuzendua Usurbilgo Udala 

Partaideak ZAS sarea, Aniztasuna 

Arduraduna Aniztasuna 

Deskribapena ZAS Zurrumurruen Aurkako Sarean txertatu Usurbilgo Udala. 

Helburua ZAS Zurrumurruen Aurkako Sareak eskaintzen dituen baliabideak herriratu eta 

Sareari udalerriak eskain diezaiokeen babesa eman. 

Adierazleak - ZAS sarean atxikitzea 

 

Izena Jatorri eta kultur aniztasunaren gaia lantzeko sentsibilizazio 

saioak antolatu, kulturartekotasuna balio positibo moduan 

sustatzeko 

Ekintza zenbakia 32 

Nori zuzendua Usurbilgo herritarrak, Usurbilgo elkarteak, ikastetxeak eta ikasleak, udaleko 

teknikariak 

Partaideak Aniztasuna, Kultura, Parekidetasuna 

Arduraduna Aniztasuna 

Deskribapena Jatorri eta kultur aniztasuna balio positibo moduan eta aberastasun moduan 

landuko duten sentsibilizazio saioak, tailerrak eta jarduerak garatu udalerrian 

(arrazakeria deseraikitzeko gakoak, migrazio prozesuen ezaugarriak eta 

bizipenak gertuagotu, "hemengo-kanpoko" dikotomia deseraiki…), balio horiek 

herritarren artean zabaltzeko: hitzaldiak, erakusketak, formakuntzak… Xede-

talde desberdinetara bideratuak: 

- Herritarrak oro har 

- Elkartegintzako taldeak 

- Ikastetxeak eta bertako ikasleak 

- Udaleko langileak 

- … 

Helburua Jatorri eta kultur aniztasunaren balio positiboak herritarren artean sustatzea, 

kulturartekotasunaren eredua sustatzea 

Adierazleak - Antolatutako hitzaldi, saio eta erakusketa kopurua 

- Partehartzaile kopurua 

- Partehartzaileen balorazioa 

Izena “Migrazioari maskarak erautsiz” dokumentalaren emanaldiak 

eta sentsibilizazio-saioak egin 

Ekintza zenbakia 38 

Nori zuzendua Usurbilgo herritarrak, Usurbilgo elkarteak, ikastetxeak eta ikasleak, udaleko 

teknikariak 

Partaideak Aniztasuna, Hezkuntza, Kultura, Gazteria 

Arduraduna Aniztasuna 

Deskribapena Jatorri aniztasunaren lanketan zehar egindako dokumentala aprobetxatuz, 

migrazioa eta aniztasunaren inguruko sentsibilizazio-saioak eta jarduerak 

antolatu herrian zehar, sektore eta eragile desberdinekin. 

Helburua Jatorri eta kultur aniztasunaren balio positiboak herritarren artean sustatzea, 

kulturartekotasunaren eredua sustatzea eta herriko bizipen eta esperientziak 

gizarteratzea 

Adierazleak - Antolatutako hitzaldi, saio eta erakusketa kopurua 

- Partehartzaile kopurua 

- Partehartzaileen balorazioa 

Izena Santuenea, bertako historia eta auzoa balioan jartzeko jarduerak 

diseinatu eta egin 

Ekintza zenbakia 10 

Nori zuzendua Usurbilgo herritarrak oro har (bereziki Santueneako auzokideak) 

Partaideak Udal sailetako teknikariak, udal ordezkari politikoak, herritarrak (bereziki 

Santueneakoak), herriko eragileak 

Arduraduna Kultura 

Deskribapena Dagoeneko hasita dagoen ekintza da, bertan sakontzen jarraitu. Santuenea 

auzoarekiko sumatzen den distantzia fisiko eta sinbolikoa desagertaraztera 

bideratutako jarduerak, auzoaren historia eta ezaugarriak (esaterako, bertan 

historikoki bildu den aniztasunaren errekonozimendua eta izandako 

elkarbizitzaren arloko balio positiboak) balioan jartzeko antolatutako ekimenak, 

eta baita auzo bizitza indartzera begira bertan antolatutako jarduerak ere: 

- Hitzaldiak 

- Auzoan kokatutako jarduerak: kultura, kirola, azoka… 

- Auzoko testigantzak jasotzeko proiektuak 

- Bertan kokatutako ikusentzunezko lanak edo ekimen artistikoak 

- Etab.  

Helburua Santuenea auzoaren errekonozimendua eta aitortza, auzo hori Usurbilgo 

herriaren parte aitortu. 

Adierazleak - Antolatutako ekintza / jarduera kopurua (Santuenearen izaera balioan jartzera 

bideratuak batetik, eta auzoan antolatutako ekintza kopuru orokorra bestetik) 

- Parte-hartzaile kopurua 

- Parte-hartzaileen balorazioak 

- Antolatutako ekintzen hizkuntza  

Izena Euskararen garrantziaz eta hizkuntza aniztasunaren balioaz 

sentsibilizatzeko jarduerak eta lan ildoa indartu 

Ekintza zenbakia 28 

Nori zuzendua Usurbilgo herritarrak oro har, bereziki erdaldunak eta herrira iritsi berriak 

Partaideak Euskara, Aniztasuna, zubigileak 

Arduraduna Euskara 

Deskribapena Hizkuntza inklusiorako eta desberdinen arteko aitortzarako gakoa da, eta, era 

berean, historikoki tentsioak sortu dituen gunea. Hizkuntza guztien balioaz eta 

bestearen aitortzarako duten indarraz sentsibilizatzeko saioak, tailerrak eta 

hitzaldiak antolatu, eta baita euskaraz ez dakitenen edo iritsi berri direnen 

artean sentsibilizazioa garatzeko euskara ikasteak bizimodua hobetzeko duen 

balio potentziala transmititzeko ere. 

- Zubigileen sarea formatu balio horiek transmititzeko 

- Hitzaldi tematikoak antolatu 

- Harrerako euskarrietan txertatu hizkuntza aniztasunaren eta euskararen gaia 

Helburua Euskararen garrantziaz eta hizkuntza aniztasunaren balioaz sentsibilizatzea 

Usurbilgo herritarrak oro har eta bereziki erdaldunak eta herrira iritsi berriak 

Adierazleak - Formazio saioak zubigileekin 

- Antolatutako jarduerak 

- Sortutako euskarriak 

6.3.2. KOORDINAZIOA ETA ZEHARLERROTASUNA 

 

Izena 

 

Aniztasun Mahaia osatu Udal Sailetako ordezkariekin herriko 

eragileekin eta jatorri desberdineko herritarren 

ordezkaritzarekin, jatorri aniztasunaren gaia zeharlerroan 

lantzeko 

Ekintza zenbakia 18 

Nori zuzendua Udaleko langileak eta ordezkariak 

Partaideak Udal sailak, hezkuntzako eragileak, gizarte eragileak, jatorri desberdineko 

norbanakoak 

Arduraduna Aniztasuna 

Deskribapena Aniztasun Mahai bat osatu Udaleko sail desberdinetako ordezkari tekniko eta 

politikoekin eta herriko eragileekin, modu koordinatuan eta zeharlerroan 

lantzeko jatorri aniztasunaren gaia: 

- Sail bakoitza zein proiektu garatzen ari den ezagutzeko eta informatuta 

egoteko, ikuspegi holistikoa edukiz 

- Elkarlana sustatzeko 

- Proiektu berriak martxan jarri eta jarraipena egiteko 

- Inplikatutako agente guztiekin (Udala, elkarteak, jatorri desberdineko 

norbanakoak…) urteko kultur agenda planifikatu eta adosteko 

- Udalaren eta administrazio publikoaren egitura malgutzeko eta dinamizatzeko 

 

Urtean beharrezkoak ikusten diren bilera kopuru bat adostu eta egingo du 

Aniztasun Mahaiak (bat edo bi). 

Helburua Jatorri aniztasunaren gaia Udalean modu holistikoan ikusi eta koordinatzeko 

espazioa sortzea 

Adierazleak - Aniztasun Mahaia sortzea, osatuko duten kideak izendatuz 

- Urtean egindako bilera kopurua 

- Hartutako erabakiak, emandako pausoak 

- Partaideen balorazioa 

7. PLANETIK KANPOKO GOGOETA ETA 

BEHARRAK 
 

 

Ekintza proposamenak osatzeko prozesuan zehar, hasierako bileretan jasotako behar eta kezka 

batzuk azken proposamenetik kanpo gelditu dira, udal eskumenetatik kanpo daudelako edo ez 

dutelako bat egiten udal politiken norabidearekin. Berriro ere azpimarratu behar da migrazioen 

fenomenoaren hezkuduntza nagusia estatu mailakoa dela, eta horrez gain, gertuagoko 

erakundeen gain badira hainbat eremu sozial, etorri berrien eguneroko bizitza baldintzatzen 

dutenak. Lehen ere aipatu bezala, hainbat kasuetan Udalak beharra interpelatzeko ekintzaren 

bat egin dezake, herritar hauen behar egoera akonpañatuz ere. 

 

Atal honetan, gai horietako batzuk berreskuratu eta jaso ditugu (Udalarentzat eragin eremu 

gertuagoa izan daitezkeelako), harremana izandako kolektiboen aldetik jasotako behar hauek 

ere islatuta geldi daitezen lanaren amaieran: 

 

 Itzulpen zerbitzua: kasu batzuetan aukera moduan aipatu da udalerriko informazio 

zehatza biltzen duten euskarriak interesekoak izan daitezkeen hizkuntzetara itzultzea, 

herritar kolektibo desberdinengana irits dadin informazioa. Aukera hori planteatu da Atez 

Ateko gidarekin eta kiroldegiko eskaintzaz informatzen duen eskuorriarekin. 

 

 

 Garraioa: garraiobide publikoan presentzia esanguratsua izaten dute emakumeek, 

pertsona migratuek eta diru-sarrera baxuak izaten dituzten pertsonek. Jatorri 

desberdinetako herritarrekin izandako kontraste bileretan atera den ideia bat da garraio 

publikoaren gaur egungo eskaintza mugatua gelditzen zaiela edo eskaintza honek ez 

dituela beren behar guztiak asetzen. Ildo horretan, garraio-zerbitzuetan dauden behar 

zehatzak aztertu eta zerbitzu hori herritarren beharretara egokitzeko lanketa egitea 

eskatu da. 

.

8. KRONOGRAMA 
 

 

 

Kronograma zehatzik ez da kokatu ekintza bakoitzaren baitan, oraindik ere lanketa egiten 

jarraitu beharreko dokumentua eta plana delako honakoa. Edozein kasutan, teknikariekin 

egindako kontraste saiotik ondorio argi batzuk atera dira kronogramari eta ekintzen hurrenkerari 

dagokionez. 

 

2021 eta 2022 urteetan bi lan-ildo nagusi martxan jartzea da helburua: 

 

 

 2021. urtean gelditzen dena planaren diseinua eta norabidea fintzeko erabiliko da, 

eta baita koordinazio eta zeharlerrotasuneko mekanismoak martxan jartzeko 

ere. Honek esan nahi du honako jarduerak egingo direla 2021ean: 

 

 Aniztasun Mahaia eratu eta bere dinamika zehaztu. 2021. urtean udal barneko 

mahaia jarriko da martxan; eta bere ardura izango da aurrera begira herriko beste 

eragile eta agenteei zabaltzeko gunearen diseinua egitea. 

 

 Ekintza plan proposamena gehiago xehatu eta erabakiak hartu, zein ekintza 

egingo diren, zein kronograma zehatzetan, eta zeinen ardurapean. 

 

 

 2022. urtean, iritsi berrien harreraren gaiari helduko zaio, honako jarduerak 

barnebilduz: 

 

 Harrera protokoloa diseinatu eta martxan jarri. 

 

 Harrera gida osatu eta berritu. 

 

 Zubigileen figuraren helburuak eta jarduna zehaztu eta sarea osatu. 

 

 Harreraren ikuspegiaren baitan txertatzeko jarduerak identifikatu eta artikulatu. 

 

 … 

 

Kronogramari dagokionez, hemendik aurrerako xehetasunak Aniztasun Mahaiaren baitan 

zehaztuko dira. 

9. KOORDINAZIOA 
 

 

 

Jatorri aniztasuna eta elkarbizitza sustatzeko ekintza planaren diseinu zehatza eta garapena 

bermatzeko, koordinazio-gune bat sortzea proposatzen da. Jatorri aniztasuna eta migrazioaren 

gaia modu isolatuan landu ezin den moduan, koordinazio-gune horretan ere gaiari eragiten 

dieten erpin guztietako begiradak parte hartzea proposatzen da. 

 

Hala, planaren garapenaz arduratuko den gune nagusi moduan, Aniztasun Mahaia eratzea 

proposatzen da. Mahai horrek edo koordinazio-guneak bi maila berezitu izango ditu gutxienez: 

 

 Lehenengo maila batean, udal ordezkari teknikoak egongo dira. Udalarengandik 

abiatutako plana izaki, bere motorea eta gidari nagusia Udala bera eta bertako sail 

desberdinak izango dira. Koordinazio-gune txiki hau izango da prozesuaren hasieran 

abiatuko dena, planaren diseinu zehatza egin eta ardurak banatuko dituena. 

 

Mahai honetan, ekintzetan eragina duten edo inplikatuta dauden sailen ordezkaritza 

egongo da gutxienez (gehiago behar dela baloratuz gero, gehituko dira partaideak): 

 

 Aniztasuna 

 Parekidetasuna 

 Gizarte Zerbitzuak 

 Gazteria 

 Euskara 

 Kultura 

 Enplegu Sustapena 

 Hezkuntza 

 Hirigintza 

 Ingurumena 

 Kirola 

 Komunikazioa 

 Planeamendua 

 

 Hala ere, ulertzen da egitasmo hau ezin dela Usurbilgo herritarrengandik banandutako 

proiektu moduan gelditu, baizik eta herriak bere egin behar du. Horregatik, Aniztasun 

Mahaiaren forma itxiari bigarren maila bat gehituko zaio, non hezkuntza eragileek, 

herriko elkarteek, jatorri desberdinetako pertsonek eta interesa duen edonork parte 

hartzeko aukera izango duen. 

 

Funtzionamenduari dagokionez, aldez aurretik adostuko den maiztasun batekin elkartuko da 

Aniztasun Mahai txikia: momentura arte egindako lanaren balorazioa egingo da eta aurrera 

begirako pausoak zehaztuko dira, eta baita ardurak banatu ere. 

 

Aniztasun Mahaiaren dinamika orokorraren arduraduna Aniztasun Saila izango da: berak deituko 

ditu bilerak, zehaztuko ditu helburuak eta edukiko du planaren ikuspegi orokorra. 


